
				ഈ താളിൽ തെറ്റുതിരുത്തൽ വായന നടന്നിരിക്കുന്നു

വാരാണസിയാംപുരിയതിലുള്ളോരു

മാരുതപ്രേരിതരേണുവേററീടുകിൽ.

ഘോരമായീടുംദുരിതൌഘമെത്രയും

ദൂരത്തുപോമതിനില്ലൊരുസംശയം.

പാരംസ്വധൎമ്മനിരതനുംഹീനനും

പാരതിലത്യന്തമുത്തമനുംസദാ.

വാരാണസീപുരിതൻപ്രഭാവത്തിനാൽ

നേരേസമാനഗതിഭവിക്കുംദൃഢം.

വിശ്വേശ്വരന്നതിവല്ലഭമായതു

വിശ്വമതിലമന്തംകാനനമല്ലൊ.

വിശ്വരൂപൻഭഗവാനതിനെപ്രിയാൽ

ശശ്വദപിവിമോചിക്കുന്നതില്ലെല്ലൊ.

എന്നതിനാലമന്താഖ്യംവനത്തിനു

വന്നിതവിമുക്തമെന്നുള്ളനാമവും.

വാരാണസിയിൽമഹാത്മാക്കളാംചിലർ

സ്വൈരംവസിക്കുന്നതുണ്ടതിധന്യരായ്.

കൈരവേശോത്ഭാസിതശേഖരന്മാരായ്

സൂൎയ്യചന്ദ്രാഗ്നിത്രിതയനേത്രന്മാരായ്.

പാരംകുതൂഹലത്തോടെചതുൎഭുജ-

ന്മാരാമവരെനോക്കുന്നൂസുരേന്ദ്രന്മാർ.

സ്നാനവുംവാരാണസീപുരെചെയ്യുന്ന

ദാനവുംമന്ത്രതന്ത്രാദികൎമ്മങ്ങളും.

നൂനമനന്തഫലദങ്ങളെന്നതു

മാനസതാരിലറികമഹാമുനേ.

എന്നപോലെത്തന്നെതത്രവെച്ചാൎജ്ജിച്ചൊ-

രുന്നതപാപമനന്തമായ്വന്നിടും.

യാതൊരുമൎത്ത്യൻസ്വധൎമ്മനിരതനാം

മേദിനീദേവവൎയ്യന്നുവൎഷാശനം.

മോദേനനൽകിയവിടേയിരുത്തുന്നി-

താദരാലായവൻപുണ്യഫലംകേൾക്ക.

എത്രമണലുണ്ടുഗംഗയിലെണ്ണുകി-

ലത്രസഹസ്രവൎഷത്തോളവുമവൻ.

ദേവേന്ദ്രനോടൊരുമിച്ചമരാലയെ

ഭാവമോദേനകളിച്ചുവസിച്ചിടും.

